
U fokusu...

Proteklu 2020. godinu obiljeZila je pandemija koronavirusa u svim segmentima drustva, pa tako i
u ekonomiji. Mjere koje su drzave poduzimale u cilju zastite stanovniStva od Sirenja pandemije
snazno su pogodile potroSnju, koja je u vecini malih zemalja generator rasta BDP-a, a time i
naplatu indirektnih poreza koji su dominantni u poreznim strukturama. Naplata indirektnih poreza
u Bosni i Hercegovini u 2020. godini bila je manja za 611,4 mil KM u odnosu na 2019., sto
predstavlja pad neto naplate od 9,3% (Grafikon 1). Poredenje nominalne mjesecne neto naplate u
2020. u odnosu na 2019. pokazuje razmjere djelovanja anti-Covid mjera tokom prvog (april-maj)
i drugog vala (avgust-seprembar) pandemije koronavirusa na naplatu indirektnih poreza u BiH
(Grafikon 2).

Vec¢ se moze zakljuciti da pojava pandemije u velikoj mjeri podriva tradicionalne poluge porezne
politike kao (de)stimulansa potrosnje. Restriktivne mjere u cilju suzbijanja Sirenja dovele su do
pada zaposlenosti i dohotka u svim drzavama, a time i potroSnje stanovnistva. Dodatno, zbog
neizvjesnosti u pogledu trajanja pandemije gradani se odri¢u potroSnje dobara i usluga koje nisu
esencijalne za zivot, a nabavku kapitalnih dobara odlazu za ,bolja vremena"“. U takvim
okolnostima stimulativhe mjere u sferi porezne politike, kao diferencirane stope, oslobadanja,
olaksice i sl., ne mogu donijeti oekivane efekte u vidu rasta potroSnje. S jedne strane, ne moze
se pouzdano znati kako ¢e reagirati poslovna zajednica na povoljnije oporezivanje, a s druge
strane, ¢ak i u slucaju smanjenja cijena zbog manjeg poreznog optereéenja, anti-Covid mjere
drzave koje se odnose na gradane (zabrane kretanja, okupljanja i sl.) i privredne subjekte (radno
vrijeme, broj osoba i sl.) u startu umanjuju efekte poreznih mjera, jer negativno utiCu na
potraznju dobara i usluga. Pri tome, strah gradana od Sirenja virusa joS uvijek je glavni
demotivirajuci faktor za povecanje potrosSnje u odredenim segmentima trzista.

dr.sc. Dinka Anti¢
Sef Odjeljenja

Analiza naplate prihoda od indirektnih poreza, 2020
(pripremila: dr.sc. Dinka Antic)

Ukupna naplata

Prema izvjestaju o gotovinskom toku u decembru 2020. na JR UIO je upla¢eno 631,2 mil KM bruto
prihoda od indirektnih poreza, odnosno 60,8 mil KM manje nego u istom mjesecu 2019. Bududi da
su isplate povrata bile manje za 10,4 mil KM u konacnici je neto naplata indirektnih poreza bila
manja za 50,4 mil KM (Grafikon 1), odnosno za 9% u odnosu na neto naplatu u decembru 2019.

Na nivou 2020. godine bruto naplata indirektnih poreza je bila manja za 757,1 mil KM, odnosno za
9,5% u odnosu na 2019, dok su isplate povrata bile manje za 145,7 mil KM. Zbog smanjenih
isplata povrata deficit neto prihoda od indirektnih poreza je znatno manji nego kad se radi o bruto
prihodima i iznosi 611,4 mil KM (Grafikon 1), Sto predstavlja pad neto naplate od 9,3% u odnosu
na 2019.

Grafikon 1

Naplata indirektnih poreza u 2020, nominalni efekti

Naplata prihoda u 2020. obiljezena je efektima pandemije virusa korona. Pregled naplate prihoda
po mjesecima ukazuje na divergentne trendove uzrokovane djelovanjem virusa korona na
ekonomiju i potrosnju gradana (Grafikon 2). U prva tri mjeseca zabiljeZzen je rast bruto prihoda i
minimalne oscilacije kod isplata povrata', da bi, nakon zatvaranja granica i ekonomije zbog Sirenja
virusa korona, bio ostvaren snazan pad bruto naplate, koji je manjim dijelom ublazen smanjenjem
isplata povrata. Odredeno poboljSanje u junu i julu anulirano je u ostatku godine, uglavnom
zahvaljujuéi padu bruto naplate.

Koronavirus se pojavio u BiH poletkom marta, a znacajnije restriktivne mjere vlasti BiH su uvele
krajem tog mjeseca. U prvom kvartalu kretanje naplate prihoda od indirektnih poreza jos uvijek je
bilo pod uticajem nastavka pozitivnih kretanja u ekonomiji u BiH iz 2019. godine. 1z tog razloga u
prvom kvartalu ostvaren je rast neto naplate indirektnih poreza od 4,4%. Uvodenje restriktivnih
mjera na granicama, zatvaranje odredenih djelatnosti, te ograniavanje kretanja stanovnistva

! Buduéi da su isplate povrata raunovodstveno negativna korekcija (storno) bruto naplate u grafikonu mjeseéni efekti
isplata povrata (mjesec 2020 uporedno sa istim mjesecom 2019) u pozitivhoj zoni podrazumijevaju pad isplata povrata, a
efekti u negativnoj zoni podrazumijevaju rast isplata povrata.
Banja Luka: Bana Lazarevi¢a, 78 000 Banja Luka, Tel/fax: +387 51 335 350, E-mail: oma@uino.gov.ba
Sarajevo: Zmaja od Bosne 47b, 71 000 Sarajevo, Tel:+387 33 246 081, Fax:+387 033 246 080, Web: www.oma.uino.gov.ba 2



Odijeljenje za makroekonomsku analizu Bilten broj 187/188, januar/februar 2021., godina XVII

donijeli su pad uvoza i potrosnje, pogotovo zbog nemogucnosti dolaska nerezidenata (dijaspore,
turista, u tranzitu, prekograni¢ne potrosnje), Sto je rezultiralo padom neto naplate u drugom
kvartalu od 20,1%.

Grafikon 2
Mjesecni efekti naplate indirektnih poreza u 2020

Iako se ocekivalo da ¢e u ljetnim mjesecima dodéi do relaksiranja mjera u pogledu ulaska i izlaska
iz zemlje do toga nije doSlo, kako u zemljama EU i u okruzenju, tako i od strane BiH, Sto je
rezultiralo padom neto naplate u treéem kvartalu od 12,7%. Odredeno popustanje mjera i zabrana
od strane BiH u Cetvrtom kvartalu donijelo je slabiji oporavak potrosnje, sto se odrazilo manjim
padom prihoda u odnosu na prethodne kvartale u visini od 8,1% (Grafikon 3, prikaz lijevo).

Grafikon 3

U cjelini, veli¢inu razmjere uticaja koronavirusa na naplatu indirektnih poreza pokazuje cCinjenica
da je nominalna neto naplata u 2020. bila tek nesto visa u odnosu na naplatu u 2017. godini
(Grafikon 3, prikaz desno ,godiSnja neto naplata“). Medutim, treba imati u vidu pozitivhe efekte u
prvom kvartalu 2020. koji su ublazili pad prihoda, tako da se tek isklju¢ivanjem prvog kvartala

mogu sagledati prave razmjere djelovanja koronavirusa u 2020. U periodu april - decembar 2020.
neto naplata indirektnih poreza je u poredenju sa istim periodom 2019., 2018. i 2017. godine bila
manja za 13,5%, 9,5% i 2,4% respektivno (Grafikon 3, prikaz desno ,neto naplata IV-XII").

Trendovi po vrstama prihoda
U decembru 2020. zabiljezen je pad prihoda kod svih glavnih vrsta indirektnih poreza. Izrazeno u

nominalnim veli¢inama u 2020. najveci pad prihoda zabiljezen je kod PDV-a (-274 mil KM), akciza
(-229,6 mil KM), te na prihodima od carina (-38,1 KM) i putarine (-66,3 mil KM) - Grafikon 4.

Grafikon 4

Carine

U decembru 2020. nastavljen je negativni trend u naplati prihoda od carina, mada se primjecuje
postepeno poboljSsanje trendova. To se moZe povezati sa oporavkom uvoza u smislu nizih stopa
pada uvoza nego Sto je to bilo tokom godine. U decembru je zabiljezen pad naplate prihoda od
carina od 6,4%, Sto predstavlja najmanji pad od marta 2020. (Grafikon 5, prikaz lijevo).

Budu¢i da naplata prihoda od carina zavisi od uvoza dobara iz tre¢ih zemalja na koje se
primjenjuje rezim carina i ograni¢enog dijela roba iz EU koje su jo$ uvijek pod rezimom carina
izbijanje pandemije koronavirusa u Aziji i brzim prenosom u Evropu dovelo je do zatvaranja
granica, Sto je imalo za posljedicu otezavanje transporta dobara u BiH. Kriza u vezi sa uvozom je
dosegnula svoj maksimum u aprilu, a postepeno otvaranje granica, prvo prema kineskoj robi, a
potom i EU od maja donijelo je zna¢ajno usporavanje pada uvoza u drugom dijelu 2020., pri cemu
uvoz iz Kine i ostalih tre¢ih zemalja pokazuje brZi oporavak od uvoza iz EU? (Grafikon 5, prikaz
desno).

2 Bududéi da je Velika Britanija napustila jedinstvenu carinsku uniju 1.2.2020. podaci Agencije za statistiku BiH o uvozu u
2020. iz EU ukljucuju uvoz iz V. Britanije samo u januaru 2020, dok izvjestaji za ostale mjesece iskazuju uvoz iz ove
zemlje odvojeno od EU. Medutim, u cilju osiguranja uporedivosti sa 2019. uvoz iz EU u 2020. U svrhu ove analize ukljucuje
za sve mjesece i uvoz iz Velike Britanije.
Banja Luka: Bana Lazarevi¢a, 78 000 Banja Luka, Tel/fax: +387 51 335 350, E-mail: oma@uino.gov.ba

Grafikon 5

Kvartalno poredenje (Grafikon 6, prikaz lijevo) pokazuje kako je trend pozitivhog rasta prihoda od
carina, koji je trajao u kontinuitetu Cetiri godine, prekinut u drugom kvartalu 2020. Zbog pada
uvoza u martu u prvom kvartalu 2020. naplata prihoda od carina je bila na nivou naplate u prvom
kvartalu 2019, dok je u drugom kvartalu zabiljezen pad od 29,6%. U tre¢em i Cetvrtom kvartalu je
doSlo do odredene stabilizacije uvoza, a potom i blagog oporavka krajem godine, tako da je
ostvaren pad prihoda od carina od 11,3% i 8,7% respektivno. U cjelini, godi$nji pad prihoda od
carina zbog katastrofalnog drugog kvartala iznosi 12,7% u odnosu na 2019. godinu (Grafikon 6,
prikaz desno).

Grafikon 6

PDV

Bruto naplata

U decembru 2020. nastavljeni su losi trendovi u naplati bruto PDV-a iz prethodnog mjeseca.
Naplaceno je 4,7% manje prihoda u odnosu na isti mjesec 2019., sto je stopu pada ukupnog bruto

PDV-a stabiliziralo na -7,8% (Grafikon 7).

Grafikon 7

S obzirom na visoku zavisnost BiH od uvoza kretanje bruto PDV-a uglavnhom determiniraju
trendovi u naplati PDV-a na uvoz. U 2020. godini rast naplate PDV-a na uvoz je zabiljezen samo u
februaru, dok se u ostalim mjesecima pad prihoda kretao i preko -35% (maj). U posljednja Cetiri
mjeseca naplata se stabilizirala, tako da se pad prihoda kretao u rasponu od -6% do -11%. To
ipak nije u vecoj mjeri poboljSalo ukupne trendove, tako da je na nivou godine ostvaren pad

prihoda od 12,9% (Grafikon 8).

Grafikon 8

Naplata domaceg PDV-a je u velikoj mjeri oscilirala tokom 2020., u rasponu mjesecnih stopa od -
20% (maj) do +20% (juli). Ipak, na kraju, godisnja kumulativna naplata domaceg PDV-a je bila
na nivou naplate iz 2019 (Grafikon 9).

Grafikon 9

Kvartalni i godisnji trendovi u boljoj mjeri oslikavaju razmjere uticaja koronavirusa na naplatu
bruto PDV-a (Grafikon 10). U prvom kvartalu je domaci PDV rastao po stopi od 9,9%, dok je PDV-
e na uvoz bio u zoni negativhog rasta od -1,2%. U drugom kvartalu zabiljezen je snazan pad
naplate PDV-a na uvoz od 26,9%, a domaceg PDV-a od 8,6%. U treéem kvartalu moze se uociti
odredeno poboljSanje trendova kod PDV-a na uvoz (-13,2%), dok je naplata domaceg PDV-a bila
na nivou naplate u tre¢cem kvartalu 2019. U ¢etvrtom kvartalu PDV-e na uvoz je manji za 8,4%, a
domacdi PDV-e vedi za 0,8% u odnosu na Cetvrti kvartal 2019.

Grafikon 10

Napomena: Korekcije na domacem PDV-u, iskazane za 2018. i 2019., su u vezi sa kompenzacijom pla¢anja obveza za
akcizu na domace derivate nafte iz PDV kredita tokom 2018.godine

Povrati PDV-a

U decembru su isplate povrata PDV-a bile manje za 8,7% u odnosu na isti mjesec 2019. (Grafikon
11). Mjesecne isplate povrata su snazno oscilirale tokom godine, u rasponu od -35% (maj) do
+30% (septembar). Medutim, zbog pada izvoza i uvoza za investicije vece isplate povrata su
zabiljeZzene samo u nekoliko mjeseci, a u konacnici na nivou godine povrati PDV-a su bili manji za
10,6% (Grafikon 11, ,kumulativ").

Grafikon 11

Analitika povrata ukazuje indirektno na efekte virusa korona na izvoz i investicije. Isplate povrata
obveznicima u 2020. su bile manje za 189,4 mil KM, odnosno za 14,2% (Grafikon 12, prikaz
lijevo). S druge strane, isplate povrata po osnovu medunarodnih projekata su imale ekspanziju.
Ispla¢eno je 38 mil KM vise nego u istom periodu 2019, Sto predstavlja rast od 44,4%. (Grafikon
12, prikaz desno).

Grafikon 12

Budué¢i da je zbog pandemije doslo do zastoja ili usporavanja investicija financiranih
medunarodnim projektima moze se pretpostaviti da se radi o isplati PDV povrata na medunarodne
projekte iz 2019. godine, te da je zbog toga dosSlo do prelijevanja prihoda izmedu dvije fiskalne
godine. PDV na investicije koje su financirane iz medunarodnih projekata uplacen je 2019. godine,
povecavajuéi stopu rasta PDV-a u toj godini, dok su povrati PDV-a realizirani 2020. povecavajuci
pad PDV-a u 2020.

Indikator poboljSanja u isplatama povrata jeste i smanjenje udjela povrata u bruto naplati PDV-a.
Udio ispla¢enih povrata u 2020. u bruto naplati PDV-a iznosio je 25,4%, Sto je za 0,7 procentnih
poena manje od udjela povrata u bruto PDV-u u 2019.

I kvartalni pregled isplata povrata pokazuje veliki pad isplata u drugom kvartalu od 27,9%, dok su
u prvom i tre¢em kvartalu 2020. povrati bili manji za 1,5% i 2,7% u odnosu na referentni kvartal
2019. godine. U Cetvrtom kvartalu 2020. pad isplata povrata je iznosio 7,3%.

Grafikon 13
Kvartalne promjene u isplatama povrata PDV-a

Neto naplata

Pad bruto naplate PDV-a u decembru 2020. dijelom je kompenziran smanjenim isplatama povrata
PDV-a, tako da je naplata neto PDV-a bila manja za 3,3% u odnosu na decembar 2019. Medutim,
to nije znacajnije uticalo na kumulativne trendove, te je na nivou godine pad neto PDV-a iznosio
6,8% (Grafikon 14).

Grafikon 14
Trendovi u naplati neto PDV-a, 2020

Pregled kvartalnih trendova ukazuje na efekte djelovanja koronavirusa na potrosSnju u BiH. U
prvom kvartalu 2020. naplata neto PDV-a je bila veéa za 5% u odnosu na naplatu u istom kvartalu
2019. Medutim, u drugom kvartalu 2020., kada su bile na snazi restriktivhe mjere u vezi kretanja
stanovnistva i rada maloprodajnih objekata, zabiljeZzen je pad od 17,8%. Ni relaksiranje mjera u
trecem kvartalu nije donijelo znacajnije poboljSanje, jer su ostale na snazi restrikcije za
nerezidente, tako da je ostvaren pad naplate neto PDV-a od 9,8%. U cetvrtom kvartalu,
zahvaljujuéi relaksiranju mjera za ulazak nerezidenata i smanjenim isplatama povrata, naplata
PDV-a je bila manja za 4,1% u odnosu na isti kvartal 2019. (Grafikon 15, prikaz lijevo).

Grafikon 15

Poredenje godisnje naplate neto PDV-a pokazuje da je naplata u 2020. bila samo 4,8% veca nego
u 2017. (Grafikon 15, prikaz desno). Medutim, tek iskljuivanjem prvog kvartala mogu se
sagledati prave razmjere djelovanja koronavirusa u 2020. na naplatu PDV-a. U periodu april -
decembar 2020. neto naplata PDV-a je u poredenju sa istim periodom 2019. i 2018. godine bila
manja za 10,2% i 6,3% respektivno, a u odnosu na 2017. veca za 0,3%.

Akcize

Poredenje ukupne naplate indirektnih poreza i naplate neto PDV-a u periodu april - decembar
2020 u odnosu na isti period 2019 je pokazala da je pad ukupnih indirektnih poreza u navedenom
periodu (vid. Grafikon 3, prikaz desno ,neto naplata IV-XII") veéi od pada neto PDV-a (vid.
Grafikon 15, prikaz desno). Iz navedenog se moze zakljuciti da je velikoj dubiozi prihoda od
indirektnih poreza u 2020. znacajno doprinijela iznimno loSa naplata prihoda od akciza u 2020.

U decembru su nastavljeni negativni trendovi u naplati akciza koji traju u kontinuitetu od aprila.
Zabiljezen je pad prihoda od 22,9%, Sto je stopu rasta ukupne naplate akciza zadrzalo na istom
nivou kao i u prethodnih nekoliko mjeseci, oko -15% (Grafikon 16).

Grafikon 16
Kretanje naplate prihoda od akciza, 2020

U decembru je zabiljezen pad prihoda od akciza na sve akcizne proizvode, Sto je pogorSalo
kumulativni trend, tako da je jedino kod akciza na alkohol i alkoholna pica zabiljezen skroman rast
naplate u 2020.g.

Analiza kvartalne naplate prihoda od akciza pokazuje rast u prvom kvartalu 2020. od 6,8%, a
potom, po izbijanju pandemije snazan pad u drugom i treéem kvartalu 2020. od 27,3% i 21,6%,
respektivno. Uporedujuéi sa znatno manjim kvartalnim padom neto PDV-a moze se zakljuditi da je
koronavirusom vide bila pogodena naplata akciza®. Potro$adi su se u uvjetima smanjene
zaposlenosti i pada dohotka ogranicili na kupovinu najnuznijih dobara i usluga, koji nisu akcizni
proizvodi. Drugo, ocigledno je da je naplata akciza u velikoj mjeri osjetljiva na pad eskterne
potrosnje (nerezidenata, dijaspore, pograni¢nog prometa, vjerskog i drugih oblika turizma), kako
duhanskih preradevina, tako i ostalih akciznih proizvoda. Ni skroman oporavak potrosnje u
cetvrtom kvartalu, koji je ocigledan u naplati neto PDV-a, nije se u ve¢oj mjeri odrazio na naplatu
akciza, te je ostvaren pad prihoda od 14,7% (Grafikon 17, ,ukupne akcize”).

3 Ova razlika je i veca ukoliko se iz naplate PDV-a u 2019. i 2020. isklju¢i dio PDV-a koji je naplacen na akcize.

Grafikon 17

Podaci o nominalnoj godisnjoj naplati prihoda od akciza pokazuju da je naplata u 2020. bila na
nivou 2014. godine (Grafikon 17, prikaz desno).

Glavni generatori naplate akciza su akcize na duhanske preradevine i akcize na derivate nafte.

Analiza nominalne naplate navedenih prihoda pokazuje da su glavni uzro¢nik pada naplate akciza
u 2020. bile akcize na duhanske preradevine, ¢ija ukupna naplata je bila na nivou 2011.godine,
dok je naplata derivata imala znantno manji pad.

Godisnja naplata prihoda od putarine je ispod razine u 2018. godini, ali znatno visa nego u 2017,
Sto je i oCekivano s obzirom na izmjene politike oporezivanja derivata nafte od 1.2.2018., koja
podrazumijeva i znatno viSe stope putarine. Medutim, poredenje koli¢ina derivata na koje je
naplaéena putarina u obje godine ukazuje na zakljuak da je u 2020. koli¢ina derivata
oporezovana putarinom bila 4,6% manja nego u 2017. godini.

Godisnja naplata prihoda od akcize na kahvu u 2020. bila je na nivou naplate u 2011.godini, dok
je naplata akciza na bezalkoholna piéa i pivo u 2020. bila na nivou naplate u 2015.godini (Grafikon
17).

Duhanske preradevine

Nakon loSije naplate akciza na duhanske preradevine u januaru, u naredna tri mjeseca su
ostvarene visoke mjesecne stope rasta naplate akciza (Grafikon 18, prikaz lijevo), Sto je bilo
iznenadujuc¢e u uvjetima pandemije i primjene restriktivnih mjera koje su ogranicile ulazak
nerezidenata i kretanje stanovnistva unutar BiH. Medutim, treba imati u vidu da se ne radi o
stvarnoj potrosnji, jer se akcize placaju ex ante, pri preuzimanju akciznih markica, a koli¢ina
akciznih markica koje se preuzimaju, a time i naplata akciza, zavisi od percepcije velikih
duhanskih kompanija u vezi buduce potroSnje duhanskih preradevina u BiH. Iz tog razloga u
prvom kvartalu 2020. ostvaren je rast prihoda od akciza na duhanske preradevine od 9%, dok su
optimisti¢cna ocekivanja u vezi sa ishodom pandemije dovela do povecane naplate akciza u aprilu.
Medutim, nakon korekcije poslovnih planova, koja je rezultirala drasticnim smanjenjem broja
akciznih markica, u drugom kvartalu ostvaren je pad naplate akciza od 34,7% (Grafikon 18,
prikaz, desno). Posljedice restrikcija kod ulaska nerezidenata u BiH* su bile katastrofalne za
naplatu prihoda od akciza. Mjesecne stope pada naplate akciza u tre¢em kvartalu kretale su se
izmedu -17% i -30%, Sto je na nivou kvartala donijelo pad od 25,8%. U Cetvrtom kvartalu
nastavljeni su negativni trendovi. Nakon solidne naplate u novembru ocekivalo se da ¢e u
decembru nastupiti oporavak. Medutiom, novi val pandemije i masovno ,zakljucavanje” ¢lanica EU
onemogucdilo je masovniji dolazak nerezidenata u BiH za vrijeme praznika, Sto je dovelo do pada
potraznje za cigaretama, a time i naplate akciza na nivou Cetvrtog kvartala od 18,7%. Cak ni
najava povecanja maloprodajnih cijena odredenih brendova cigareta od 1.1.2021. nije mogla
podstaknuti gomilanje zaliha kod potrosaca, Sto je bila praksa prethodnih godina. U konacnici,
naplata akciza na duhanske preradevine u 2020. godini je bila manja za 18,2% u odnosu na 2019.
godini.

Grafikon 18

* Odluke vlasti BiH u vezi ulaska u BiH i odluke EU u vezi sa vracanjem gradana EU sa putovanja u BiH
Banja Luka: Bana Lazarevi¢a, 78 000 Banja Luka, Tel/fax: +387 51 335 350, E-mail: oma@uino.gov.ba
Sarajevo: Zmaja od Bosne 47b, 71 000 Sarajevo, Tel:+387 33 246 081, Fax:+387 033 246 080, Web: www.oma.uino.gov.ba 13



Odjeljenje za makroekonomsku analizu Bilten broj 187/188, januar/februar 2021., godina XVII

Derivati nafte

Maksimalna dubioza u naplati akciza na derivate nafte ostvarena je u aprilu 2020. kada vedina
kompanija nije radila ili je radila u otezanim uvjetima. Od maja se situacija postepeno popravila,
ali to je trajalo samo dva mjeseca, da bi se situacija u julu i avgustu naglo pogorsala, sto se
zadrzalo do novembra, kad je ostvaren rast prihoda od akciza. Medutim, ve¢ u decembru je
naplata akciza bila manja za 7,5%, tako da je na godisnjem nivou naplata manja 10,3% (Grafikon
19, prikaz lijevo).

Grafikon 19

U prvom kvartalu 2020, ostvaren je rast naplate prihoda od akciza od 1,8%, dok je u drugom i
trecem zabiljezen pad od 14,1% i 18,3% (Grafikon 19, prikaz desno). Oporavak naplate akciza u
novembru je znacajno poboljSao kvartalne trendove, tako da je u cetvrtom kvartalu pad prihoda
od akciza iznosio 7,8%.

Naplata prihoda od putarine u decembru bila je manja za 8,5% u odnosu na isti mjesec 2019., a
na nivou godine manja za 10,3% (Grafikon 20, prikaz lijevo). U prvom kvartalu je ostvaren rast
prihoda od putarine od 3,5%, a u drugom i tre¢em pad od 16,1% i 17,8% (Grafikon 20, prikaz
desno). Oporavak naplate putarina u novembru rezultirao je manjim padom naplate putarine u
Cetvrtom kvartalu od 7,7%.

Grafikon 20
Trendovi u naplati putarine, 2020 Putarina, kv/kv

U 2020. nastavljen je trend osciliranja naplate prihoda od akciza na kahvu, koji nije vezan samo
za pojavu virusa korona, vec i za stanje na svjetskom trzistu kahve. Nakon visokog rasta naplate
akciza na kahvu u prvom kvartalu od 22,3%, u drugom i tre¢em kvartalu 2020. ostvaren je pad od
32,7% i 10,4% u odnosu na iste kvartale 2019., a u Cetvrtom skroman rast od 0,5% (Grafikon
21).

Alkohol i alkoholna pic¢a, bezalkoholna pica, pivo i vino

U decembru 2020. je nastavljena erozija prihoda od akciza na alkohol i alkoholna pica, tako da je
nakon visokih stopa rasta tokom godine u konacnici ostvaren rast od samo 1,5% (Grafikon 22,
prikaz lijevo).

Grafikon 22

Prihodi od akciza na bezalkoholna pi¢a su u kontinuitetu bili u negativnoj zoni rasta tokom cijele
godine, tako da je pad naplate u decembru od 5,7% dodatno potvrdio negativhe trendove
(Grafikon 22, prikaz lijevo). Ipak, kvartalni trendovi ukazuju na oporavak naplate. Nakon visokih
negativnih stopa u drugom i tre¢em kvartalu pad prihoda od akciza u Cetvrtom kvartalu iznosio je
4% (Grafikon 23).

Naplata akciza na pivo je oscilirala tokom godine, te je pozitivni rast ostvaren u prvom i treéem
kvartalu, a pad prihoda u drugom i cetvrtom kvartalu 2020. (Grafikon 23). U decembru je
zabiljeZzen veliki pad naplate prihoda od akciza na pivo od 25%, Sto je pogorSalo pozitivne
trendove iz tre¢eg kvartala, kao i kumulativne trendove. Ukupna naplata akciza na pivo tokom
2020. bila je manja za 6,8% u odnosu na naplatu iz 2019, pri ¢emu je naplata uvoznih akciza bila
manja za 5,9%, a domacih za 8,6%. Medutim, potrebno je imati u vidu da su u januaru 2019.
naplaceni stari dugovi po osnovu domace akcize, Sto je povecalo osnovicu za poredenje sa
naplatom u 2020. Iskljucivanjem efekta naplate starog duga iz osnovice ukupna naplata akciza na
pivo je manja za 5%, dok naplata akciza na domaca piva manja za 3% (Grafikon 22, prikaz desno,
~korekcije”).

Naplata akciza na vino je zabiljezila pozitivan rast samo u prvom kvartalu 2020, dok je u veéem
dijelu godine zabiljezen negativni trend, s tim da je, ocekivano, najveci pad ostvaren u drugom
kvartalu (Grafikon 23). U konacnici, naplata na nivou godine je bila manja za 11,9% u odnosu na
2019.

Grafikon 23

Analiza raspodjele prihoda od indirektnih poreza za 2020. godinu
(Pripremila: Mirjana Popovi¢, strucni savjetnik — makroekonomista)

Analizom je predstavljeno kretanje raspodjele prihoda od indirektnih poreza u Bosni i Hercegovini
(u daljem tekstu: BiH) za 2020. godinu. Fokus analize je sistem raspodjele po vertikalnoj
strukturi, a u skladu sa propisaniom metodologijom i postupkom raspodjele prihoda od indirektnih
poreza.

1. Uvod

Pojava pandemije virusa korona u 2020. godini dovela je svijet pred najvedi izazov u novijoj
istoriji, pokazujuci sve slabosti zemalja i njihovih sistema. Pandemija je uvela BiH u recesiju
uzrokujuéi prekid u normalnom funkcionisanju ekonomije zemlje zbog slabijeg izvoza, nizih
investicija i niZe privatne potrosnje. Mjere koje su uvedene u cilju sprjeCavanja Sirenja virusa,
imale su negativne efekte na vec¢ nisku privrednu razvijenost zemlje, smanjenje industrijske
proizvodnje, poremecaj u lancima snabdjevanja, uticué¢i na ukupnu ekonomiju zemlje i direktno se
odrazavajuci na naplatu i raspodjelu prihoda od indirektnih poreza u BiH.

Prihodi od indirektnih poreza najznacajnije ucestvuju u javnim prihodima i strukturi budzeta svih
nivoa vlasti u BiH te su dinamika prikupljanja prihoda od indirektnih poreza na Jedinstveni racun i
raspodjela sredstva sa Jedinstvenog racuna od presudnog znacaja za sve budzZete.

Prikupljanje prihoda na Jedinstveni racun i raspodjelu sredstava sa Jedinstvenog racuna
korisnicima prihoda vrsi Uprava za indirektno oporezivanje BiH (u daljem tekstu: UIO), a sve u
skladu sa Zakonom o uplatama na Jedinstveni radun i raspodjeli prihoda®, Pravilnikom o
uplad¢ivanju indirektnih poreza i ostalih prihoda i taksi koje naplaéuje UIO®, Pravilnikom o
odredivanju iznosa rezerve na Jedinstvenom racunu za izmirivanje obaveza u vezi sa indirektnim
porezima od strane UIO’ i Pravilnikom o izraéunu koeficijenata doznadavanja entitetima®.

2. Raspodjela prihoda od indirektnih poreza u periodu januar-decembar 2020.
godine

2.1. Raspodjela bruto prihoda od indirektnih poreza

Bruto prihodi od indirektnih poreza predstaviljaju ukupne prihode namijenjene za raspodjelu koji
ukljucuju i iznos sredstava namijenjene za povrate. S obzirom da prioritet u raspodjeli ukupnih
prihoda od indirektnih poreza prikupljenih na Jedinstveni racun imaju povrati poreznim
obveznicima, iznos prihoda koji je prikupljen na Jedinstveni racun (PDV, carine, akcize, putarina
0,15 KM), umanjuje se za iznos minimalne rezerve® neophodan UIO za kontinuiranu i nesmetanu
isplatu povrata. Tako je, za minimalne rezerve u 2020. godini izdvojeno 18,9% ukupno
rasporedenih prihoda od indirektnih poreza, prikazano grafikonom 2 i 3, dok je grafikonom 1
prikazana struktura povrata u 2020. godini, u procentima.

5 ,Sluzbeni glasnik BiH", br. 55/04, 34/07, 49/09 i 92/17
6 ,Sluzbeni glasnik BiH", br. 21/20 i 23/20
7 ,Sluzbeni glasnik BiH", br. 59/04
8 ,Sluzbeni glasnik BiH", br. 62/08
° Iznos minimalne rezerve utvrden je u skladu sa Pravilnikom o prikupljanju, sravnjenju, raspodjeli prihoda i izvjestavaniu,
»Sluzbeni glasnik BiH", br. 05/05

Grafikon 1.

Izvor: Podaci Uprave ze indirektno oporezivanje BiH, prikaz OMA

Najznacajnije izdvajanje od 88,2% odnosi se na povrat PDV-a poreznim obveznicima koji prema
svojim PDV prijavama ostvaruju pravo na povrat, nakon Cega slijedi izdvajanje od 9,1% koje se
odnosi na povrat PDV-a po medunarodnim ugovorima.

Naredni korak u raspodjeli je doznacavanje pripadajuceg iznosa budzetu institucija BiH, gdje je u
2020. godini izdvojeno 11,4% ukupno rasporedenih prihoda od indirektnih poreza prikazano u
grafikonu 2. i 3.

Preostali iznos nakon odbijanja iznosa za minimalne rezerve i iznosa koji pripada budzetu
institucija BiH, predstavlja iznos za raspodjelu entitetima i Brcko Distriktu prema unaprijed
utvrdenim koeficijentima raspodjele na kvartalnom nivou®?, dok je koeficijent za raspodjelu Bréko
Distriktu od polovine 2007. godine fiksan'!. Od iznosa koji u raspodjeli pripada entitetima i Bréko
Distriktu, prioritetno se izdvajaju sredstva za otplatu vanjskog duga.

Grafikonom 2 i 3 prikazan je procenat ucesS¢a u raspodjeli prihoda od indirektnih poreza po
korisnicima u 2020. godini. U grafikonu 2 procenat raspodjele entitetima i Brcko Distriktu
obuhvata iznos za finansiranje vanjskog duga, a koji se oduzima od iznosa namijenjenog za
raspodjelu entitetima i Brcko Distriktu, dok grafikon 3 prikazuje procenat raspodjele koji je u
2020. godini izdvojen za otplatu vanjskog duga.

10 0dnos sume krajnje potrodnje iskazane u PDV prijavama obveznika na teritoriji datog entiteta, odnosno datog korisnika
prihoda, i sume krajnje potrosnje iskazane u PDV prijavama na cijeloj teritoriji BiH.
1 Visoki predstavnik je, Stiteéi fiskalnu autonomiju utvrdenu Konacnom arbitraznom odlukom, 01.06.2007. godine
nametnuo fiksni koeficijent za Brcko Distrikt u visini od minimalno 3,55% ili najmanje 124 miliona KM godisnje u
apsolutnom iznosu.

Grafikon 2. i Grafikon 3.

Izvor: Podaci Uprave ze indirektno oporezivanje BiH, prikaz OMA

U grafikonu 4 prikazano je kretanje raspodjele bruto prihoda od indirektnih poreza za period 2010-
2020. godina, u milionima KM2, Iz podataka se vidi da je rasporedeni bruto iznos u 2020. godini
veci za 27,0% u odnosu na 2010. godinu, kao i da je iznos bruto prihoda od indirektnih poreza
namijenjen za raspodjelu u posmatranom periodu najveéi u 2019. godini. Najvedi rast od 78,3% u
2020. godini u poredenju sa 2010. godinom imao je iznos raspodjele namijenjen za minimalne
rezerve. U istom periodu uces¢e Republike Srpske poraslo je za 24,2%, Brcko Distrikta za 20,0%,
Federacije BiH za 17,9%, te je iznos raspodjele namijenjen za finansiranje institucija BiH porastao
za 13,2%.

Grafikon 4.

Izvor: Podaci Uprave ze indirektno oporezivanje BiH, prikaz OMA

Iz podataka se vidi da u periodu 2010-2013. godina dolazi do stagnacije bruto prihoda od
indirektnih poreza namijenjenih za raspodjelu te se kretanje ukupne raspodjele bruto prihoda
znacajnije ne mijenja. Od 2013-2019. godine iznos bruto prihoda namijenjen za raspodjelu

12 1znos bruto prihoda iskljucuje naplatu namjenske putarine

entitetima i Brcko Distriktu ima tendenciju konstantnog rasta. Iz grafikona je u periodu 2012-
2019. godina vidljiv fiksni iznos raspodjele prihoda od indirektnih poreza prema institucijama BiH
koji je na godidnjem nivou iznosio je 750 miliona KM, U 2020. godini godiénji iznos prihoda od
indirektnih poreza koji se izdvaja za finansiranje institucija BiH definisan Sporazumom o usvajanju
dokumenta globalni okvir fiskalnih bilansa i politika u BiH za period 2020-2022. godina'* poveéan
je na 780 miliona KM.

Stanje Soka u ekonomiji, prouzrokovano pojavom koronavirusa i mjerama preduzetim u borbi
protiv Sirenja virusa, prekinulo je tendenciju rasta doznacenih prihoda od indirektnih poreza
entitetima i Br¢ko Distriktu, kao i iznos namijenjen za minimalne rezerve u 2020. godini. Tako je,
u odnosu na prethodnu godinu rasporedeni bruto iznos u 2020. godini manji za 9,5%. Najvece
smanjenje zabiljezeno je prilikom raspodjele bruto prihoda Federaciji BiH 12,6%, zatim Brcko
Distriktu 11,2%, dok je u 2020. godini zabiljezeno smanjenje raspodjele bruto prihoda za
minimalne rezerve za 10,0%, te smanjenje raspodjele bruto prihoda koji pripadaju Republici
Srpskoj za 8,5% u odnosu na 2019. godinu.

U tabeli 1 prikazana je raspodjela bruto prihoda od indirektnih poreza za period 2010-2020.
godina, u procentima. U poredenju sa drugim ucesnicima u raspodjeli, iz prikazanih podataka
vidljive su promjene u strukturi raspodjele.

Tabela 1.
Indeks| Indeks
2010 2011 2012 2013 2014 2015 2016 2017 2018 2019 2020 [(2020 -| (2020 -
u % 2010) | 2019)
Minimalne rezerve 13.5 15.3 15.4| 17.3 19.1 17.6 17.1 19.2 19.0 19.0 18.9 5.4 -0.1
BiH institucije 12.7 12.0 13.0 13.0 12.3] 12.0 11.6 10.9 10.4 9.9 11.4] -1.4 1.5
FBiH 47.5| 46.4| 45.2| 44.5| 43.9| 45.2| 45.6] 44.91 45.4| 45.7| 44.1 -3.4 -1.6
RS 23.7 23.7] 23.9( 22.7] 22.2| 22.7| 23.3| 22.6| 22.8| 22.9( 23.1 -0.5 0.3
BD 2.6 2.6 2.5 2.5 2.4 2.5 2.5 2.5 2.5 2.5 2.5 -0.1 0.0
Ukupno 100 100 100 100 100 100 100 100 100 100 100 100 100

Izvor: Podaci Uprave ze indirektno oporezivanje BiH, prikaz OMA

Posmatrajuéi prosjek koeficijenata za 2020. godinu u odnosu na 2010. godinu, primjetno je
smanjenje ucesca entiteta, Brcko Distrikta i institucija BiH u raspodjeli, te shodno tome, povecanje
ucesca raspodjele u korist minimalnih rezervi. Najvedi rast u raspodjeli u 2020. godini u poredenju
sa 2010. godinom odnosi se na minimalne rezerve (5,4 p.p.), dok je najveci pad zabiljezen u
raspodjeli bruto prihoda Federaciji BiH (-3,4 p.p.).

Posmatrajuci prosjek koeficijenata za 2020. godinu u odnosu na 2019. godinu, povecanje ucesc¢a u
raspodjeli odnosi se na institucije BiH (1,5 p.p.) i Republiku Srpsku (0,3 p.p.), dok je s druge
strane pad zabiljezen u raspodjeli bruto prihoda Federaciji BiH (-1,6 p.p.), kao i u raspodjeli
prihoda namijenjenih za minimalne rezerve (-0,1 p.p.).

2.2, Raspodjela neto prihoda od indirektnih poreza

Neto prihodi od indirektnih poreza predstavljaju prihode namijenjene za raspodjelu korisnicima
nakon izvrsenih povrata. Grafikon 5 prikazuje ukupno rasporedene neto prihode od indirektnih
poreza za period 2010-2020. godina, u milionima KM. Dinamika kretanja neto prihoda prikazuje
trend rasta uz izuzetak 2013. i 2020. godine. Iznos neto prihoda od indirektnih poreza namijenjen
za raspodjelu korisnicima u 2019. godini je najveéi u posmatranom periodu. U 2020. godini iznos

13 Sporazum o usvajanju dokumenta ,Globalni okvir fiskalnih bilansa i politika u BiH"
1 https://www.mft.gov.ba/srb/images/stories/budzet/gfo/2020/GF0%202020%20-%202022%20(S).pdf

ukupnih neto prihoda od indirektnih poreza namijenjen za raspodjelu korisnicima vedi je za 19,0%
u odnosu na 2010. godinu, dok je u odnosu na 2019. godinu manji za 9,3%.

Grafikon 5.

Izvor: Podaci Uprave za indirektno oporezivanje BiH, prikaz OMA
Raspodjela neto prihoda od indirektnih poreza korisnicima u periodu 2010-2020. godina, u
procentima koja obuhvata institucije BiH, Federaciju BiH, Republiku Srpsku i Brcko Distrikt
prikazana je u grafikonu 6.

Grafikon 6.

Izvor: Podaci Uprave za indirektno oporezivanje BiH, prikaz OMA

Posmatraju¢i dinamiku kretanja, podaci prikazuju fluktuacijski trend kretanja raspodjele
entitetima, dok je koeficijent za raspodjelu Brcko Distriktu fiksan. Federacija BiH ima najvedi
procenat ucesca u raspodjeli, nakon c¢ega je znacajan iznos u raspodjeli pripao Republici Srpskoj,
zatim institucijama BiH, te Brcko Distriktu.

Grafikon 7 prikazuje raspodjelu neto prihoda od indirektnih poreza entitetima i Brcko Distriktu u
periodu 2010-2020. godina, u procentima, a nakon izdvajanja pripadajuéeg dijela institucijama
BiH.

Izvor: Podaci Uprave za indirektno oporezivanje BiH, prikaz OMA

U posmatranom periodu Feredacija BiH je ostvarila najveci koeficijent raspodjele u 2010. godini, a
najmanji u 2012. godini, Sto dovodi do suprotnog kretanja raspodjele Republici Srpskoj, a s
obzirom na fiksan koeficijent za raspodjelu koji pripada Brcko Distriktu. Posmatrajuci raspodjelu
neto prihoda od indirektnih poreza u 2020. godini u odnosu na 2010. godinu, primjetno je
smanjenje koeficijenta u Federaciji BiH u korist Republike Srpske za 1,1 p.p., dok je smanjenje
koeficijenta u Federaciji BiH u korist Republike Srpske u 2020. godini u odnosu na 2019. godinu
1,0 p.p.

3. Vanjski dug

Povecanje raspodjele prihoda od indirektnih poreza namijenjenih za finansiranje vanjskog duga
ukazuje na povecanu otplatu vanjskog duga stranim povjeriocima. Grafikonom 8 predstavljeno je
kretanje raspodjele prihoda od indirektnih poreza namijenjih za finansiranje vanjskog duga za
period 2010-2020. godina, u milionima KM.

Grafikon 8.

Izvor: Podaci Uprave za indirektno oporezivanje BiH, prikaz OMA

Iznos raspodjele za otplatu vanjskog duga Brcko Distrikta u posmatranom periodu ima blagu
tendenciju rasta, dok su, posmatrajuéi entitete, vidljive promjene koje se deSavaju u skladu sa
ranije preuzetim medunarodnim obavezama i dinamikom otplate vanjskog duga. Iako je
zaduzenost zemlje na medunarodnom finansijskom trzistu dostigla svoj maksimum u 2014. godini,
najznacajnija otplata vanjskog duga entiteta evidentirana je u 2017. godini kada je i otplacen
najznacdajniji dio duga medunarodnim povijeriocima®®>. U skladu s tim, od 2017. do 2020. godine
vidi se kako iznos namijenjen za otplatu vanjskog duga entiteta, a koji se raspodjeljuje iz prihoda
od indirektnih poreza, postepeno smanjuje’®.

Tabela 2 prikazuje procenat uceséa entiteta i Bréko Distrikta u ukupnim izdvajanjima za otplatu
vanjskog duga. Posmatrajuéi kretanje vanjskog duga primjetno je povecanje izdvajanja sredstava
u Federaciji BiH kao i blago povecanje u ucesSc¢u izdvojene raspodjele Brcko Distrikta, te shodno
tome smanjenje izdvojenih sredstava Republike Srpske za 2020. godinu, a u odnosu na 2010.
godinu. Ista dinamika kretanja vidljiva je u poredenju 2020. godine sa 2019. godinom.

Tabela 2.

u % 2010 | 2011 | 2012 | 2013 | 2014 | 2015 | 2016 | 2017 | 2018 | 2019 | 2020
Spoljni dug FBIiH | 63.39| 63.13| 63.43| 64.94| 65.18| 65.01| 64.71| 64.54| 64.34| 64.52| 66.20
Spoljni dug RS 36.57| 36.84| 36.54| 34.94| 34.60| 34.49| 34.93| 34.99| 34.90| 34.40| 32.58
Spoljni dug BD 0.04| 0.04| 0.03| 0.12| 0.21] 0.50| 0.36| 0.46| 0.76] 1.08| 1.22

Ukupno 100 100 100 100 100 100 100 100 100 100 100
Izvor: Podaci Uprave za indirektno oporezivanje BiH, prikaz OMA

15 https://www.imf.org/external/np/fin/tad/exportal.aspx?memberKey1=75&datelkey=2020-12-31&category=EXC
6 Tendencija smanjenja otplate vanjskog duga entiteta nuzno ne predstavlja manju zaduZenost entiteta, ve¢ predstavlja
dinamiku otplate. U posljednjih nekoliko godina, doslo je do ,prekomponovanja” zaduzZenosti entiteta, odnosno smanjenja
vanjskog duga, te povecanja zaduzenosti u zemlji.

4. Raspodjela prihoda od putarine za autoputeve

Nakon poc&etka primjene Zakona o akcizama u BiH!’, Upravni odbor Uprave za indirektno
oporezivanje BiH donio je Odluku o privremenoj raspodjeli prihoda od putarine za autoputeve® (u
daljem tekstu: Odluka). Prema Odluci, prihodi se prikupljaju na poseban podracun u okviru
Jedinstvenog racuna, te od ukupno prikupljenih prihoda, 10% ostaje na podracunu Jedinstvenog
racuna i sluzi za poravnanje prihoda po utvrdivanju konacne metodologije raspodjele, dok se
preostalih 90% dijeli izmedu entiteta i Brcko Distrikta prema utvrdenim procentima (Federacija
BiH 59%, Republika Srpska 39%, Brcko Distrikt 2%).

Odluka se primjenjivala do 01.02.2018. godine, odnosno do pocetka primjene novog Zakona o
izmjenama i dopunama Zakona o akcizama u BiH!® (u daljem tekstu: Zakon), kojim je iznos
putarine za autoputeve po litri derivata koji se proda na trzistu BiH, a koji se prikuplja na poseban
podracun Jedinstvenog racuna, povecan sa 0,10 KM na 0,25 KM.

Nakon pocetka primjene novog Zakona, donesena je i nova Odluka o privremenoj raspodjeli
prihoda od putarine za izgradnju autoputeva i izgradnju i rekonstrukciju drugih puteva®®, a kojom
je propisana ista metodologija raspodjele kao Sto je bila propisana prethodnom Odlukom.

U grafikonu 9 prikazan je iznos koji je prema propisanoj metodologiji u skladu sa Odlukom o
privremenoj raspodjeli prihoda od putarine za autoputeve i Odlukom o privremenoj raspodjeli
prihoda od putarine za izgradnju autoputeva i izgradnju i rekonstrukciju drugih puteva, rasporeden
u periodu 2010-2020. godina, u milionima KM. Grafikonom je prikazana raspodjela prihoda od
putarine za autoputeve koja je, srazmjerno propisanim koeficijentima, rasporedena u
posmatranom vremenskom periodu.

Izvor: Podaci Uprave za indirektno oporezivanje BiH, prikaz OMA

Iznos od 10% se prema Odluci o privremenoj raspodjeli prihoda od putarine za autoputeve i Odluci
o privremenoj raspodjeli prihoda od putarine za izgradnju autoputeva i izgradnju i rekonstrukciju

17, Sluzbeni glasnik BiH", br. 49/09, 49/14 i 60/14
18 Sluzbeni glasnik BiH", br. 102/09
19 Sluzbeni glasnik BiH", br. 91/17
20 Sluzbeni glasnik BiH", br. 50/18

drugih puteva ostavlja na podracunu Jedinstvenog racduna i sluzi za poravnanje prihoda po
utvrdivanju konacne metodologije raspodjele. Nakon toga se ovaj iznos akumulira do donosenja
Odluke Upravnog odbora Uprave za indirektno oporezivanje BiH o privremenoj raspodjeli prihoda
od putarine za autoputeve koja su ostala na podracunu Jedinstvenog racuna. Tako je Upravni
odbor Uprave za indirektno oporezivanje BiH u periodu 2010-2020. godina, donio cetiri Odluke o
privremenoj raspodjeli prihoda od putarine za autoputeve koja su ostala na podracunu
Jedinstvenog ra¢una®!. U skladu sa ovim Odlukama, u 2011., 2013., 2015. i 2017. godini je sa
podracuna Jedinstvenog racuna izvrSena raspodjela dijela akumuliranog iznosa namijenjenog za
poravnanje. Grafikon 10 prikazuje iznos koji je prilikom redovne raspodjele rasporeden entitetima
i Bréko Distriktu, uvecan za iznos raspodjele prema Odlukama o privremenoj raspodjeli prihoda od
putarine za autoputeve koja su ostala na podracunu Jedinstvenog racuna, u milionima KM.

Izvor: Podaci Uprave za indirektno oporezivanje BiH, prikaz OMA

U periodu 2010-2020. godina najznacajnije izmjene su zakonske izmjene u iznosu putarine za
autoputeve. Kako Zakon nije bio u primjeni svih dvanaest mjeseci 2018. godine®?, potpuni efekat
izmjene Zakona na godiSnjem nivou vidljiv je u 2019. i 2020. godini.

Posmatrajuéi podatke u periodu 2010-2017. godina kada se primjenjivao isti iznos putarine za
autoputeve po litri derivata 0,10 KM, iz grafikona 9 koji prikazuje raspodjelu prihoda od putarine
korisnicima bez rasporedenog iznosa prema Odlukama o privremenoj raspodjeli prihoda od
putarine za autoputeve koja su ostala na podracunu Jedinstvenog racuna, nisu primjetne znacajne
oscilacije. Znacajnije oscijacije u periodu 2010-2017. godina mogu se primijetiti u grafikonu 10 u
godinama kada su se desile dodatne raspodjele. U navedenom periodu, u 2017. godini zabiljezen
je najznacajniji iznos za raspodjelu prihoda od putarine za autoputeve, a Sto je povezano sa
naplatom ovih prihoda. Posmatrajuéi period od pocetka primjene zakonskih izmjena 2018-2020.
godina??, iznos rasporedenih prihoda od putarine za autoputeve znatno je veéi u poredenju sa
prethodnim godinama. U 2019. godini, ukupno rasporedeni iznos prihoda od putarine najvedi je u
odnosu na prethodni period, te je znatno veéi u odnosu na 2017. godinu kada je zabiljezen najveci
rasporeden iznos prije izmjene zakona. U 2020. godini ukupno rasporedeni prihodi od putarine
manji su za 8,5% u odnosu na 2019. godinu.

21 Sluzbeni glasnik BiH", br. 83/11, 62/13, 67/15, 45/17
22 pogetak primjene 01.02.2018. godine
2301.02.2018-31.12.2020.

